
Itamautan Paul Kaaritan
Thessalonica Sannao Ati'o

Di'oraz kaaritadaua'o o .
Paul saadan koshan kaarita mishidainao ati
wuru'u Thessalonica iainaouz. Usha'apanum

kau'an wuabatan idi Tipozawaabi'iilnan naa
Jesus kaawan dau'an. Ba'orainao kowaadan
kaawa'ora'a naa Jesus. Uruu idi Paul kowaadan
T'ati pakaaritan ida'a, aonaa mishi'o mani wuru'u
iparadanuz, aonaa zii Jesus kaawan. Uruu idi
ukowaadan naa T'ati na'apam nii amazada
sha'apan Jesus kaawan ua'ii.

Na'iki pakaaritan ida'a Paul nyukunuu-kidan
mishidainao ati, marii kizi pakawan 1itaapan
ma'ozaka wuru'u pamishidanuz, ibaiatan pu'u
dikauda kida'o aimaakan na'iki ipataka'uta-kao
pu'u. Na'iki unyukunuu-kidan kapam 1'ati, marii
kizi ikaudinan minziiwa, Tikoda-kinaa nii puraata
patorii-kinaa nii aimaakan oo wanyukunui pa'ati,
na'iki pairibannao ati.

Kaarita buutinpan kida
Kaarita sakadin-kizi 1:1-2
Tominkaru Kkonaukii-kida-kao mishidainao
dau'an 1:3-12
Zaudinapa-karu Naobanai Christ kaawan ua'il
2:1-17
Mishidainao ma'ozakada-kao imashaapa Kkizi

kaiman 3:1-16
Kaarita katokonota-kao 3:17-18

1 Di'oraz kaarita, dgaru Paul, Silas na'iki Timo-
thy saadanii, ipai mishidainao ati, Thessalonica

iainaouz. Wuru'u zaamatinpainao kidaz waDaru
Tominkaru di'iti, na'iki Naobanai Jesus Christ

di'iti. 2 Marii waDaru Tominkaru na'iki Naobanai
Jesus Christ kamunanun unao ati, na'iki utaa kizi

unyukunuu kaiman-kinaa nii.

Pidannao tiwaa-kida-kao nii Jesus kaawan
dono
3 Wairibannao, karikaonanu'o nii wakonaukii-

k1dan Tommkaru unao dau an. Kaimana'o
wuru'u na'apa-karuz u'ati, usha'apanum

kau'an wunao mishidan idi Christ powa'a

zii manawun. Na'iki utukapa-kidan idi
kapam wukamarainapanun, uiribannao ati
powa'a zii. 4 Uruu idi konaukii, na'iki

mabaa'azoo wakakuwaapan wunao dau'an
ba'oran mishidainao ati, wuru'u ba'oran wiizai ii
aka kidainaouz. Wakowaadan 1'ati, upataka'uta-
kao pu'u, na'iki ubaiatan pu'u dikauda kida'o
aimaakan, mazan upu'u aonaa ukashadinan.
Mishi'oraiman ma'ozaka utaapan unyukunuu,
na'iki pakawan umishidapan Christ.

5 Mazan wuru'u unao baiatanii kida ida'an,
Tominkaru tukapa-kidan patumaaka na'iki
sakitapa pasha'apatan aimaakan. Uruu idi
diina'itii konaukia'o nii Tominkaru morota-
kidan unao pa'ida'ati umashaapa kizi utuma
karikaonan unaobanai-tinapa-kizi ii. Una'apan
idi'o wuru'u upataka'uta-kaoaz kai. 6 Mazan
Tominkaru, usha'apatan nii ipai aimaakan
patumaaka na'iki sakitapa, upataka'utan nii
kapam ipali wuru'u pataka'utainaouz unao,

7 na'iki usookadan nii unao ai na'iki waunao
ai, ipai wuru'u kai'oraz wapataka'uta-kao.

Ukau'an 1ipai'o nii Tominkaru sha'apatan
aimaakan na'apa, udyuudan dono'o naa
Jesus aokazi iki baokopa pa'angelinnao tuma,
ma'ozaka kidainaouz manawun. 8 Na'iki
uwa'atin nii kaina'iki maodapa'o tikazi bii an,
upataka'uta'anan naa ipai pidannao wuru'u
dikintapainao kidaz Tominkaru paradan, na'iki

wuru'u mamishida-kainao kidaz Kaimana'o
Kuwai, wanaobanaa Jesus daua'oraz. 2 Ukau'an

wanaobanaa pataka'utan nii idyaun dikauda'o
ida'an manawun, ukaawan dono. Aona'o nii
ukashaapan Tmaonapadinan padazaba ati, na'iki
aonaa na'apainim nii itukapan umashaapa-kizi,

wuru'u konaunama'o na'iki umanawunu'oraz
ukanadapan pama'ozakan ida'an manawun.

10 Uruu kamoo dono, ipai'o nii upidanannao
kasaba'ukinan u'idi'iti, Ttukapan niizu konaunam
na'iki tuukia'o nii ikonaukii-kidanuz, usha'apatan

idiT'ati kalman kida'o manawun aimaakan. Aizii
unao ipai'o nii kapam na'ii upidanannao bii ii,

usha'apanum kau'an umishidan idi wakuwaa
uruu daua'o.

11 Uruu idi karikaonan da'i watoriinpauzon
Tominkaru ati unao dau'an. Marii kizi
usaabaan unao kaiman, uzaamata kizi wuru'u
kaimana'oraz mashaapa-karu, ukowaadaniaz
pataa'azon papidanannao ati. Na'iki marii kizi
utaan pama'ozakan unao ati, umashaapa kizi
kaiman manawun, na'apa umashaapa'azon
kawan kaiman. Na'iki watoriinpan marii kizi
uma'ozakadan unao, aonaa Kkizi umuudan
ukaudin-kizi, wuru'u usha'apaapanii kidaz,
umishidan idi manawun Jesus, ukaudin kizi
atii utokon iti. 12 Uruu idi tuukia'o nii Jesus

konaukii-kida-kao, unao mashaapan idi u'ati

kaiman manawun. Na'iki unao tuukia'o nii
kapam ukonaukii-kida-kao, usha'apanum kau'an

unao Jesus pidanannao. WaTominkarun, na'iki
Naobanai Jesus Christ, kamunanun ida'ana'o
wuru'u kaiman kida'o aimaakan sha'apata'azoo-
kaoaz unao ati diina'iti'i.

2

Dikintapa'o manawun pidan daua'o

1 Aizii Okowaada'azon unao ati na'apam nii
wanaobanaa Jesus Christ kaawan, na'iki na'apam
nii ipai waunao mishidainao baokopata-kao
utuma. Oiribannao, tuukii manawun 6kia'azon
unao ati aizii, 2 mana'a utaria'ana'a, 00
udopia'ana'a maaitapinaka-daun manawun,
uabatan idi wuru'u pidannao kianuz, “Kaawa'a

naa Naqbanai Kamoon.” Na'iki ba'orainao kian
idi u'ati, “Na' apa sha'atii Kaimana'o Doronaa

kowaadan 0'ati.” Aizii ba'orainao kian, “Na'apa
sha'atii tawuru'u Paulnao kakuwaapatinanuz.”
Na'iki kaina'a ba'orainao kian, “Na'apa sha'atii

tawuru u Paulnao saadanii kaarita kianuz.”
3 Aonaa waaipan umariida-kidinan. Aona'o nii

wanaobanaa kamoon kaawan na'apa. Mazan
ukaawan nii, mamishida-kainao iribainan ana'o
ni'i naa manawun, na'iki idikintapan ana'o ni'i
naa Tominkaru udawun iti manawun. Na'iki
kaina'a'o nii zii kapam pidan oia'o manawun
aidinan. Uruu dikintapa'oraz manawun
Tominkaru, ipai pidannao ai. Mazan diina'iti'i
Tominkaru pataka'utan niizu, ukabootan niizu
Tuubaru'o Tikazi wu'iti.

4 Aizii uaidinan dono'o naa wuru'u
dikintapa'oraz pidan, tuukia'o nii u'atadinpan,
udakotinpan nii tuubaru'o nii manawun, ipai

wunao_aia'a toma- karlwamao kidaz tominkaru
nii, na'iki ipai wunao aia'a pidannao dakotapanii

kidaz patominkarun nii. Atii umorotan nii
na'iki usakanatan nii Tominkaru, mishi'oraz
manawun dapu iti. Na'iki ukian nii padau'an,
“Ogaru Tominkaru.”

5 Okowaada'a naa sha'atii u'ati ipai na' apa

kida'o dau'an 0makonkauzon dono unao di'ii.
6 Ukau'an uaitapa kanom wuru'u awautapa'oraz

oia'o pidan ukaawan ai kai. Ukaawan nii
soo Tominkaru aitanii kamoo kawana'ati.
7 Kai kaina'a'a naa Satan, wuru'u tuukia'oraz
manawun uaipan pidannao  dikintapan
Tominkaru, kaina'a ukaudinan wabii an, aonaa
uaitapa-kao, soo Tominkaru ida'an turuu
waaitapanuz. Mazan wuru'u awautapa'oraz oia'o
pidan, una'ian nii uawautapanuz, atii Tominkaru
zikadanuz. 8 Uruu dono'o ni'i naa pa'an wuru'u
oia'oraz pidan aidinan. @ Mazan na'apainim
wanaobanaa Jesus kaawan, ukabootan nii
sariapa wuru'u oia'oraz pidan paparadan
ida'an, na'iki umainaabatan niizu pakanadan
idi manawun.

9 Aizii wuru'u oia'oraz pidan, wa'ati'o
ni'oraz kaina'iki, ukaawan nii ma'ozaka'o
ida'an, usha'apanum kau'an Satan taan nii
uma'ozaka-kinaa nii, usha'apatan nii pabi'inaaka
umanawunkida'o aimaakan, aona'oraz pidannao
tukapauzon usha'apata-kao kida. Uruu kida
ukaiwaa pamariida-kinaa nii pidannao. 10 Na'iki
ukaiwaan nii pabi'inaaka dikauda kida'o

manawun aimaakan, pamariida-kinaa nii
pidannao, wuru'u Tominkaru pataka'utan
niinaouz. Usha'apanum kau'an aonaa ikonaukii-

kidan na'iki aonaa_ Imishida'azon Tominkaru
paradan, wuru'u mishi'oraz manawun. Ukau'an

aona'o nii ukazannaatan idyaun. 11 Mazan aizii
Imamishidakan idi, Tominkaru sharakadan naa
Inyukunuu, marii kizi'i naa Imishidan, wuru'u
oia'o pidan mariidapa-kinaa kidaz 1idyaun.
12 Ukau'an ipai pidannao aona'oraz imishidan
wuru'u mishi'oraz kuwai, na'iki naudapainaouz
pasha'apaapan oii kida'o aimaakan, Tominkaru
pataka'utan nii idyaun.

Unao zaamata-kao
kazannaatina'o nii

13 Qiribannao, karikaonanu'o nii wakonaukii-
kidan Tominkaru unao dau'an, wanaobanaa
marainapaniinaouz manawun. Mishi Tominkaru
so'otan kiwiin unao,* ba'orainao bii iki
kazannaatina'o nii. Ukazannaatan unao
Kaimana'o Doronaa saabaan ida'an unao,
Tominkaru pidanannao nii, na'iki umishidan
ida'an wuru'u mishi'oraz kuwai, Christ
daua'oraz. 14 Mishi Tominkaru dapadan
unao pa'ida'ati, wuru ida'ana'a Kaimana'o
Kuwai wakowaadapauzonii kidaz wunao ati.
Na'iki udapadan unao pa'ida'ati, marii Kkizi
baokopa wunao konaukii-kida-kao diina'iti'i,
wanaobanaa Jesus Christ konaukii-kida-kao
dono. 15 Ukau'an Oiribannao, ma'ozaka'a naa
pa'l utaapa unyukunuu, mana'a usookada'ana'a

2:13 Tominkaru so'otan kiwiin unao oo “Tominkaru zaamatan
unao amazada sakadinan iki.”

umishidapan  wuru'u  wakowaadapauzonii
kidaz wunao ati. Watominapa-kida-kinaaz
unao wamakonkan dono'oraz da'i uwiizi 1ii,
na'iki wuru'u wasaadanii kidaz da'i unao ati
wakaaritan ida'a.

16 Aizii watoriinpan unao dau'an wanaobanaa

Jesus Christ ati, na'itki Tominkaru waDaru ati.
Uruu marainpa'oraz ipai waunao na'iki unao.
Na'iki uruu taa'oraz karikaonan wanyukunuu
ma'ozaka-kinaa nii, pakamunan idi manawun

waunao _ ati. Na'iki utaanii mishida-karu
wa'ati, karikaonan Kkizi wazaudapan wuru'u

kaimana'o aimaakan, ukowaadaniaz pataa'azon
wa'ati. 17 Na'iki watoriinpan marii Kkizi
wanaobanaa Jesus Christ, na'itki Tominkaru
waDaru ma'ozakadan unyukunuu powa'a
zii, ukaminka'uta kizi unao, karikaonan Kkizi
usha'apatan kaiman kida'o aimaakan, na'iki
karikaonan kizi ukakuwaapan kaiman kida'o
aimaakan dau'u.
3

Paul na'iki uminauda'unao aipan toriinapa-
karu pa'ati

1 Wairibannao, aizii wakatokontan wua'ii
wakaaritan, wakia'azon unao ati baukapa'a
naa. Karikaonan waaipan utoriinpan wa'ati.
Marii kizi powa'a zii kaimana'o kuwai
wuru'u wanaobanaa daua'oraz, iribainan
kadimana'o ida'an. Marii kizi kapam pidannao

zaamatan  wuru'u  kaimana'oraz _kuwai
konaukii panyukunuu iti, na'apa unao kawan.

2 Na'iki waaipan utoriinpan Tominkaru ati
ukazannaatapa kizi waunao, oiainao pidannao



2 THESSALONIANS 3:3 viii 2 THESSALONIANS 3:8

sha'apatan ai waunao. Usha'apanum kau'an,

kaina'a ba'orainao aonaa Imishida'azon wuru'u
kaimana'oraz kuwai. 3 Mazan wanaobanaa
kaimana'o manawun. Karikaonanu'o nii
utaan unyukunuu ma'ozaka-kinaa nii. Na'iki

ukazannaatapan nii unao, Satan sha'apatan ai
unao. 4 Wanaobanaa taan idi waaitapa-kinaa
nii, waaitapa ipai'o nii usha'apatan aimaakan
wakuwaa kawana'ati, na'iki  wamishida,
pakawanu'o nii wusha'apatan ipai wuru'u
usha'apatauzonii kidaz aimaakan, wakuwaa
kawana'ati. 5> Watoriinpan unao ati, marii
kizi wanaobanaa taan uaitapa-kinaa nii mishi
Tominkaru marainpan unao tuukii manawun.
Na'iki marii kizi uma'ozakadan unao nyukunuu,

na'iki_ utuuda Kkizi ubaiatan kasha'ora kida'o
aimaakan. Na'apa Christ pataka'utauzo-kao,

ubaiatan kasha'ora kida'o aimaakan.

Kaudin-karu daua'o

6 Wairibannao, wanaobanaa Jesus Christ
aipan kawana'ati, tuukii wakia'azon unao ati
aizil. Aonaa ubaokopatina'ana'a mishidainao
tuma, wuru'u zoonzionao kidaz, aona'oraz
imashaapa'azon wakakinaotan kawana'ati
idyaun. 7 Usha'apanum kau'an ipai unao,
uaitapa ipai'o nii usha'apatinan, na'apa waunao
sha'apatinauzon kawan. Wamakonkauzon dono
unao di'ii, utukapa na'apam wakaudinan dadara,
aonaawazoonon. 8 Aonaana'apainim wamizidin-
kidan unao, na'iki aonaa wazaamatauzon unao
ai aimaakan oo wanyukunui mawinipinaa-daun.
Mazan karikaonan da'i wakaudinan dadara,
ipai kamoo na'iki ipai maruta'o, aonaan idi

waaipan wamizidin-kidan unao. 9 Turua'o
padamata wazaamatan aimaakan kida unao
ai. Mazan aonaa wazaamatan aimaakan u'ai,
usha'apanum kau'an waaipan idi'o utominpan
waunao di'iki, ukaudin-kizi na'apa waunao

kawan uikoda-kinaa nii aimaakan kida u'ati.
10 Kaikapa sha'atii tawuru'u wakiauzonuz unao

ati, wamakonkauzon dono na'ii. “Na'ia'oram
pidan aona'o ukaudina'azon, aonaa utaa'ana'a
uwanyukunuu nii.” 11 Waparadan u'ati
kaikapa'a, usha'apanum kau'an, kaina'a zii
waabatan wunao Dbii'i mishidainao, aonaa
ikaudina'azon, paikoda-kinaa nii aimaakan.
Imashaapa'azon kana'apan karikaonan, soo
ichi'ikina'azon, kashadautan na'iki ikadakoinapa-
kidan karikaonan pidannao kaudinan. 12 Aizii
Naobanai Jesus Christ aipan kawana'ati,
wakakinaowa'azon na'iki wadyuudan tuukii ipai
zoonzionao pidannao, marii kizi'i naa zoobaba
imashaapan aitapin, marii ikaudinan minziiwa
na'iki mashauda'u, likoda kizi'i naa aimaakan
pa'ati, na'iki pairibannao ati.

13 " Aizii unao wairibannao, = mana'a
ukashadina'ana'a wusha'apaapan ai wuru'u
kaiman kida'oraz aimaakan. 14 Panaadon

kaina'a'o nii pidan unao bii'i, aonaa uabata'azon

na'iki umishida'azon _wuru'u wasaadaniaz
unao ati wakaaritan ida'a. Aizii na'ia'oram
pidan dikintapa'o wuru'u parada-karu kidaz,

marii ukowaada-kao ba'oran mishidainao
ati, aonaa kizi ikaminauda'utinan u'idi. Marii
kizi uba'azoinpan paaipan ati. 15 Mazan
mana'a utaapa'ana'a uruu uto'ora Kkizi ni'i naa
karikaonan. Mishi'oraiman ukakinaota uruu

kaimana'o ida'an, utukapa kizi wuru'u pa'oianuz.
Usha'apanum kau'an unao min-mishidan wuru'u
uruuz.

Paul katokontan pakaaritan

16 Aizii watoriinpan wanaobanaa ati, taa'oraz
kaimana'o mashaapa-karu wa'ati, marii kizi
utaan karikaonan unao ati kaimana'o mashaapa-
karu. Na'itki marii wanaobanaa mashaapan
karikaonan unao tuma.

17 Ipai Okaaritan tokon ii, karikaonan dsaadauzon
oka'u ida'an kaikapa'a: “Ogaru Paul, Gnaubaan ipai
unao.” Ukau'an aonaa umainaabanan, na'iki
aitapa-karu nii, dgaru di'iki'o wuru'u kaarita ki-
daz. 18 Aizii watoriinpan, marii kizi wanaobanaa
Jesus Christ tukapa-kidan pakamunanun ipai
unao ati.

